Harpidedunei banatua » Larunbata » 2007-02-17 » V. urtea » 1.091. zenbakia » www.tolosaldekohitza.info

TOLOSA »

Jostunen lana
gertutik
aztertuz

Mozorroak prest izateko
ezinbesteko lana» 3

INAXIO PERURENA » HARRI-JASOTZAILEA

«Markak
gainditu nahi
ditut indarra

dudan heinean»

LEITZA » 285
kiloko harria
altxatzen
saiatuko da gaur
Sei Ordutan

SAIAKERA »
Tolosan altxa
zuen 280ko
harriaren marka
hautsi nahi du,e

Igarondo gunea. a. maz

TOLOSA »

Igarondo
gunean 118
etxebizitza
berri eraikiko
dituzte

Foru Aldundiak onartu
duen hiri antolaketako
arauen aldaketaren
ondorioada» 7

N. URBIZU

Imajinazioak sorturikoa jendaurrera

TOLOSA » Azken asteetan Ferialekuan karrozak eta konpartsak
egiten aritu dira inauterizaleak; bihar erakutsiko dituzte » a5

TOLOSALDEA »

Inaki de
Juanaren
gaineko udal
bandoak

Tolosan, Ibarran
eta Villabonan» 7

TOLOSA »

Etxaurin topatu zuten
gorpua tolosar batena
dela baieztatu dute

29 urteko gizonezkoa zen; duela bi
hilabete topatu zuten ehiztari batzuk, ¢

ZKBKYJK

ONDO PASK ) !

iNAUTERSETARN!

Nafarroa etorbidea, 2 TOLOSA
Nagusi enparantza, 2 ORDIZIA

TIf.: 943 65 47 95
TIf.: 943 88 29 88




2

tolosaldeko eta leitzaldeko hitza
LARUNBATA, 2007ko otsailaren 17a

INAUTERIAK

KOMIKIA »

Tolosa, otsailak 17 larunbata. Non dago donostiarra ?

\ \‘i“" -

GORKA SALABERRIA

AMAIA MANCISIDOR » INAUTERIZALEA

«Ilnauteriak Tolosan igaro
behar ditut; ez naiz
behin ere kanpoan izan»

Imanol Garcia. Ez dago inor
Inauterietan Tolosatik aterako
duenik Amaia Mancisidor (To-
losa, 1983). Koadrilan ateratze-
az gain, Kirikifio aisialdi taldea-
rekin ere aterako da.

Zer dira zuretzat Inauteriak?
Herriko festak dira, aste oso
bat disfrutatzeko jaiak. Txikita-
tik bizi izan ditut. Herrian aste-
betez geratzeko jaiak dira, bai
egunez eta bai gauez disfruta-
tzeko.

Nola ateratzen zara?
Koadrilarekin igandean traje
batekin aterako naiz. Astelehe-
nean aisialdi taldearekin eta
asteartean koadrilarekin atera,
baina gero ez dakit zeinekin
bukatuko dudan.

Nola antolatzen dituzu jaiak?
Koadrilan beti esaten dugu
denborarekin prestatu behar
dugula, baina gero ez dugu
hori betetzen. Azkenean, Egu-
berrien inguruan pentsatzen
dugu mozorroa. Asteburu ba-

TRAGO BATEAN »

Egunik onena? Ostegun
Gizena.

Txaranga doinu bat? Baila
negraizenekoa.

Mozorro bat? Ateratakoa,
1,2,3... telebista saioko la-
guntzaile edo azafata. Ate-
ratzea gustatuko litzaida-
kena, errugbi jokalariz.
Hauster Egunean... Nekea
eta aje izugarria.

Kalea ala tabernak? Kalea
nahiago.

tean elkartu eta denen artean
erabakitzen dugu zer egin. On-
doren, mugitzea tokatzen da.
Aisialdi taldeari dagokionez,
begirale naizenez, lan handia
suposatzen du. Ez ditugu bi hi-
labeteko entseguak bakarrik
egiten. Irailetik hasten gara
prestaketak egiten: musika eta
dantza erabaki, mozorroak,

Amaia Mancisidor, egiptoarrez jantzita. nirza

plataforma margotu... Desfilatu
egiten dugu, dantza eta mozo-
rroa erakutsi, nolabait esateko.
Nahiz eta lana izan, gustura
hartzen dugu.

Inauterietan izan zara nozbait
Tolosatik kanpo?

Ez, inoiz ez. Inauteriak Tolosan
igaro behar ditut. Esaten dida-
tenean oporretan joateko edo
eskiatzera joateko, beste aste-
buruak daudela erantzuten
dut. Azterketengatik eta aurten
lanarengatik ostegunean eta
ostiralean ezin izan dut kalera
atera eta gaizki pasatzen dut.
Hori bai, igandea eta astelehe-
na beti gordetzen ditut.

Nola disfrutatzen dituzu egu-
nak?

Ostegunean, egun guztian ze-
har gozatzen dut festa. Igande-
an, egunez. Astelehena, 24 or-
duz. Asteartean, ajea pixkat
pasatu ondoren ateratzen naiz.
Aurten larunbatean lehenengo
aldiz aterako naiz danborra-
dan.

Zerbait aldatuko zenuke egi-
tarauan?

Ostiralean eta larunbatean zer-
bait gehiago jarriko nuke egu-
nez, batez ere jende heldua-
rentzat. Larunbatean ez dago
ezer eta zezenak jarri edo txa-
ranga bat aterako nuke.

PASADIZOA »

Gudariak mozorrotuta
gerran. 1937ko Inauteriak
Gernikan tokatu zitzaizkien
Jose Leon eta Jose Mari
Martija anaiei eta beste
tolosar batzuei, eta, nola ez,
ospatu zuten. Mozorroa egin
sukaldeko oihal zuri-
gorriarekin, jateko zen txekor
batekin sokamuturra egin,
Inatueri musika ere izan
zuten EAJko bandan zeuden
Tolosako musikari batzuei
esker («ondo jota, mantso, ez
oraingo txarangek bezala» dio
Jose Leon Martijak)... Egun
hartan euskal selekzioaren
futbol partidua zegoen
Bilbon, San Mamesen, eta
hara joan ziren tolosar batzuk
mozorrotuta, Gernikara itzuli
afaltzera eta Inauteriekin
jarraitu omen zuten.

I TOLOSALDEKO
HITZA.INFO

Inauterietako argazkiak.
Egunez egun, Inauterietako
irudiak ikusteko aukera
eskainiko dizu eskualdeko
egunkariko webguneak.
Horretarako /rudiak atalean
ikusi nahi duzun
Inauterietako eguna
aukeratu besterik ez duzu.

PRESTAKETAK »

Oihal txarrekin jantzi ederrak

Jostunek urtean zehar lan gehien egiten duten garaia Inauterietakoa izaten da;
denetatik egin behar izaten dute, bezeroak nahi duena eta bezeroak nahi bezala

ISA ZUBELDIA ETA MAMEN GARCIA » josTunak

«Jendea guk egindakoarekin gustura
gelditzen bada, gu ere pozik»

20 urte daramatzate Mabel
dendan josten Isa Zubeldiak
eta Mamen Garciak (Tolosa).
Urte hauetan gauzak asko al-
datu ez badira ere, azken egu-
netan ere betilanaizaten da.
Beti azken momentura arte?
Isa Zubeldia. Bai. Azken egu-
netan ere lana egin beharra
dago. Urtarrilean hasten da
jendea mugitzen.

Egin duzuen mozorrorik origi-
nalena?

Mamen Garcia. Behin galtza
batzuk egin genituen, galtza
handi-handi batzuk. Gorputz
guztia haien barruan zuten
sartuta eta aurpegiaren pare-
an sare moduko bat jarri ge-
nion. Hori bitxia izan zen.
Egindakoekin pozik?

L. Z. Bai, orokorrean bai. Jendea
guk egiten dugunarekin gustu-
ra gelditzen bada, gu ere pozik
gaude. Guk, azken batean, es-
katzen digutena egiten dugu.
Zenbat mozorro josten ditu-
zue Inauterietarako?

I. Z. Gutxi, gorabehera bezero
kopuru berdina daukagu urte-
ro, betikoak ditugu. 200 bat
mozorro egiten ditugu guztira:
hauetatik 130 adibidez egin,
eta 70 moztu, azken hauek
etxean jendeak egiteko.
Aldatu da urte batetik bestera
josteko modua?

M. G. Ez gehiegi. Oihal berriak

N. URBIZU

daude, hori bai, baina beti
inauterietako oihalak nahiko
txarrak dira josteko orduan.
Mozorroetan ere ez dago alde
handirik: duela 15 urtekoak
ere gaur egun badira. Honekin
ez da gustura lan egiten.
Aurten jantziko zarete?

I. Z. Bai. Urtero ateratzen gara.
Tolosar peto-petoak gara! «

Mamen Garcia eta Isa Zubeldia, aurten egindako mozorro batzuen adibideak alboan dituztela. 20 urte daramatzate dendan josten. . ursizu

NEREA URBIZU

dena kolorea, alaitasuna eta

festa giroaizaten da.Ez dira,
ordea, horren atzetik dauden
lan orduak hainbeste ikusten.
Tolosako hainbat jostunek ha-
ria eta jostorratza hartu eta ka-
leetan hurrengo egunetan iku-
siko ditugunak egiten dituzte.

Jostun profesionalak eta
etxeko jostunak daude: profe-
sionalak direnek garai hauetan
lan handia izaten dute —etxeko
askok bezala, ziurrenik—. Be-
zeroa oihal zati batekin eta
ideia batekin etorri, eta horre-
tatik beste guztia sortzea falta
izaten da. Egun gutxi batzuen
buruan, mozorrotu behar den
tolosarrak irudimenean duen
jantzi berezi hori eskutan jaso-
tzen du.

Tolosako Inauteriak aspaldi
ospatzen dira, baina dirudie-
nez, mozorroak ere urtero erre-
pikatu egiten dira, eta berrita-
sun handirik ez dago. Jostunen
arabera, Mabel dendako Isa
Zubeldiak eta Mamen Garciak
gogoratzen duten bezala, badi-
ra urtero ikusten diren batzuk:
«Andaluzen soinekoak ia urte-
ro egiten ditugu, mexikarren
jantzia ere bai, eta pailazoa fal-
ta ezin daitekeenetako bat day.

I nauterietan gehien ikusten

Samurai jantzia egin dute
aurten, besteen artean. n. ursizu

Aurten, dirudienez, «piraten
urtea da: honelako asko josi di-
tuguy. Aurtengoen artean, Sa-
murai mozorroa ere ikusga-
rrienen artean dago: «Honi
sorbaldako handi batzuk jarri
dizkiogu: oihala oriental kutsu-
koa da. Hau polita da eta ona
dirudi, baina josteko oso txarra
da. Orokorrean mozorrorako
oihalak oso kalitate gutxikoak
diran.

Mozorrotzeko gogoak baldin
badira ere, jendeak ez du pre-
sarik: jostunak serio lanean
errege egunaren ondoren has-
ten dira. «<Abenduan jada moz-
ten hasten gara, baina jendeak
Errege Egunaren ondoren has-
ten da eskatzeny». Lan hau guz-
tia egiteko badute beste hain-
bat jostunen laguntza: «Den-
dan bi lagun egoten bagara
ere, langile gehiago ere baditu-
gu garai honetarakoy.

Josterakoan aldaketarik ez

Azken urte hauetan oihal be-
rriak ere badira: txarolaren an-
tzekoa dena —plastikoa diru-
di— eta likra dira berrienak.
Falta ez direnak «borobilak di-
tuenak eta, noski, oso erabilia
den raso deiturikoay.

Jostunak larunbata arte
egongo diralanean: «Ordurako
mozorro guztiak banatu eta ba-
koitzak berea hartzen du, hu-
rrengo egunetan janztekoy.

Josleek ez dute beti, ordea,
josten bakarrik. Asko moztu
ere egiten dituzte: «Patroia egi-
ten dugu, eta zatitu, ondoren
josi behar duenak prest izate-
ko. Honelakoak inauterietara-
ko 80-100 bat egiten ditugu,
bataz bestey.

Inauterien lehen egunaigaro
bada ere, badira oraindik inau-
terietan zer ikusi eta zer egin.
Mozorroa soinean, baina igan-
detik aurrera, eta ahal dela, ko-
lore eta jantzi ederrekin. Jostu-
nen aldetik, behintzat, hori
bermatuta dago.

KARROZEN ETA KONPARTSEN PRESTAKETAK »

Imajinazioaren tailerra

Astetako lana jendaurrean erakusteko unea iritsi zaie Ferialekuan karrozak
eta konpartsak egiten aritu diren inauterizaleei; bihar izango da egun handia

Azken detaileak. Azken pausoa margotzea da. . ureizu

Sastreria
Aranguren

Gizon eta emakume

Korreo, 4 « Tel.: 943 670525
Korreo, 1« Tel.: 943 673311
TOLOSA

A% PILOTA PARTIDUAK

Otsailak 18 * Igandea ¢ 17:00

Tamainak. Irrati erraldoia ere aterako da karrozetan. n. urezu

N. URBIZU - 1. TERRADILLOS

Prestaketak ezinbestekoak

ira Tolosako Inauteriak ospa-
tzen diren bezala izateko: 050
une garrantzitsuak dira, hauek
gabe ez baitzen ez karrozarik,
ez konpartsari, ez mozorrorik
ez eta girorik izango.

Urtero bezala Ferialekuan
bildu dira aurten ere hainbat
talde karrozak prestatzeko; ba-
tzuk iraganeko urteetan erabi-
litakoa aprobetxatzen dute,
beste batzuek, aldiz, auto za
har bat hartu eta lagun taldea-
ren lehenengo karroza egiten
dute. Honelako kasurik gertatu
daaurten, adibidez, Jon Olaizo-
laren lagun taldeak egindako
Presinkatxoa: «laz plataforma
txiki bat atera genuen, baina
segituan hautsi egin zitzaigun,
horregatik, hurrengo urterako
zerbait handiagoa eta sendoa-
goa behar genuela konturatu
ginen. Hala, auto zahar bat har
tu, gainean egitura bat egin, eta
atzetik arrastaka ring bat era-
mango dute. Honetarako la-
guntza berezia behar izaten
da, esaterako, soldadura lane-
tan: «Nire lankide den Jabier
Aldalurrek egin ditulan hauek,
eta horretaz gain, gure lehen
aldia zela kontuan hartuta, Fe
rialekura joaten den jendeak
asko lagundu digu, bai gauzak
nolaegin azaltzearekin, bai eta,
materiala uzterako orduan
ere». Koadrila honek hilabete
behar izan du karroza egiteko.

Beste asko, konplikazio gu-
txiagorekin, baina besteak be-
zain ikusgarriak izan daitezke,
tamainak eta koloreak xumea-
goak izanik eta originalitatea
landuz Mikel Marketek, esate
rako 15 urte daramatza karro-
zatxoarekin batera mozorro
tzen. Berak gogoratu bezala,
«bi lagun ateratzen gara beti
Karroza egiteko denbora asko
ez dugu ematen: aurten, adibi-
dez, lehengo ostiralean has
ginen prestatzeny. Farrukito
Tourizango da konpartsaren
izenburua, eta Tolosa 2 minutu

Agirre - Begino / Chafee - Nalda III

OLAIZOLA 11 - OTXANDORENA
GONZALEZ - PASCUAL

Kontuan hartu beharrekoak

Albizu - Rai / Del Rey - Apeztegia
Otsailak 19 ¢ Astelehena ¢ 1

Galarza V - Elkoro / Berasaluze IX - Galarza VI

MTLZ. DE IRUJO - ZUBIETA
TITIN III - LASA 1l

Baleztena - Urberuaga / Apezetxea - Auxkin

Aurreko urteetan bezalaxe,
honako hau gogorarazi nahi
du Tolosako Udaltzaingoak
ibilgailu motorduna duten
konpartsetan parte hartu be-
har dutenei, horri buruzko
araudi bat badagoela eta
‘haien erabilerari buruz hona-
ko hau dioela

Lehiaketa ofizialean izenik
eman ez duten karrozek edo
konpartsek, baldin eta, ga-
rraiatuak izateko, ibilgailu mo-

tordun baten gainean eraikita
badaude (garraiorako trakto-
rerik ez dutela), eguneratuta
eduki beharko dituzte trafiko-
ko baimen administratiboak
eta ibilgailuaren asegurua
eraman beharko dute, poliza
indarrean dutela. Festetako
zehazturikoibilbidean zirkula-
tunahi badute Udaltzaingoa-
ren baimen idatzia izan behar-
kodute

Baldintza horiek betetzen ez

badituzte edo, ibilgailu horiek
gidatzean, desfilear traba egi-
ten badiote, edo jendearen
edo ondasunen segurtasuna
arriskuan jartzen badute, fes-
tetako ibilbide horretatik kan-
poratu egingo dituzte.

Era berean, isuna izan deza-
Kete trafiko eta motordun ibil-
gailuen gaian egindako arau-
hausteagatik, edo, dagokione-
an, festetako ordenaren aurka
joateagatik. «

tan ezagutzeko zerbitzua da
eskainiko dutena. <Honekin ta-
bernetara sartzeko asmoa
dugu, urtero bezala.

Bestalde, aurtengoan umore
noria herritar askok aukeratu
omen dute mozorro bezala
Hori azaldu digu Gorka Marti-
nek. Bera eta bere koadrilak
ideia hori zuten Inauteri haue-
tarako, baina jende gehiagok
ere berdina zutela ikustean, al-
datu egin zuten, eta Euskal
umorez ateratzea erabaki zu-
ten azkenean. Inauterien au-
rretik, 2 astez egon dira Gorka
eta bere lagunak plataforma
atontzen, bakoitza bere lanetik
ateratzean; «pasa den urtekoa
baliatu dugu, eta horregatik
izan dugu lan gutxiago», dio
Martinek. Euren lana jendau-
rrean ateratzeko unea iristean,
lokotx apustu edota zaku ka-
rrera bezalako euskal jokoak
egingo dituzte.

Presinkatxoa, Farrukito
Tour, Euskal umorea, edo Er-
launtza bihar, etzi eta Astearti-
tan Tolosako kaleetan desfila-
tzen ikusi ahal izango ditugun
adibide bakanak dira, beste
asko eta asko aterako baitira.
Hala, Ertzaintzaren inguruko

Zerkausia. Bi Zerkausi izango dira egun berean. . uszy

PEDRO IGLESIAS » jusiLatua

‘parodia egingo dutalde batek,
Maddonaren eta ltsasoko Mari-
ren bisita jasoko omen dugu,
Zumardi Haundi eta Zerkausi
ibiltaria ikusiko ditugu eta lu-
1ralde ezberdinetako jende be-
reziaren emanaldiez gozatu
ahalko dugu, besteak beste.

Karrozen ibilbideak

Pasa den otsailaren 6an egin
zuten jai batzordean karrozen
zuzenbideen zozketa, eta z0z-
Ketaren arabera, modu hone-
tan irtengo dira karrozak: Zal-
dunita egunean Geltoki aldetik
eta Asteartita egunean Gorriti
aldetik, 1 zenbakidun Tzarai-
k: 8

LEHIAKETA »

PARTE-HARTZAILEAK

» 15 karroza.
» 170 konpartsa.

MODALITATEAK

Karrozak.

» Gubienez bost partaide
Konpartsak.

» Ataldea: 25 lagun baino
gehiagokoak.

» B taldea: 1325 lagun.

» C taldea: 6-12 lagun.

» D taldea: 15 lagun

Maddona eta bere... 9 zenbaki-
dun Zumardi Haundi, 14 zen-
bakidun Gure Tinglao 750+1
eta 16 zenbakidun Abereen

Zazpi kide. Karroza eta
konpartsetako bost ordezkari;
Festa Batzordeko

Bestalde, Zaldunita egunean
Gorriti aldetik eta Asteartita
egunean Geltoki aldetik atera
behar dute, 3 zenbakidun Ali 6
zenbakidun Tolosa Mix, 11
zenbakidun Presinkatxoa, 13
zenbakidun 7B Irratia eta 15
zenbakidun Pirados del Cari-
be.

«Ni ez naiz mozorrotzen baina karrozak

Pedro Iglesias ibartarrak 70
urte ditu, eta ia bizitzaren here-
nakarrozak egiten ibili da. Han
harrapatu du Hrrzak, orain ere,
Ferialekuan aurtengo karroze-
tako bat egiten. Mozorrotu bai-
no,aurrekolana egiteanahiago
duela dio.
Aurten erlauntza egitea ego-

kitu zatmu.

Bai Duela hilabete eta erdi edo,
hasi nintzen eta lagun bat ba-
tzuetan etortzen dalaguntzera.

.
¢

egiten urtero ibiltzen naiz»

Gero, ondokoekin harremana
izaten dugu eta laguntza beti
dago: zerbait behar baduzu
uzten dizute, edo karroza bera
egiteko garaian ere bai

eta Tolosako
Udalaren ordezkari bat.

SARIAK

Txapela. Zer sari den idatzita
izango du txapel bakoitzak:

» Kartozen lehen saria.

» A, B, C eta D taldeetako
konpartsen lehen sariak.

DIRU LAGUNTZAK

Frogagiria. Parte-hartzaileek
Kartozaren edo konpartsaren
argazkia aurkeztu beharko
dute, kide guztiak agertzen
direla eta izen-emate
zenbakia bistan dela.
Aurkezteko epea martxoaren
2an bukatzen da, 13:00etan.

EPAIA

Otsailaren 23an. 19:30ean,
udaletrean jakingo da

Ez.Egun batzuetan 7 orduz,
besteetan lau, besteetan ezer
ez Egunaren arabera

Erlauntzak ondoan zerbalt

‘behar du.
Bai, erleak ondoan ibiliko dira,
alde batetik bestera bueltaka!

Lehengo urtean, adibidez, No- Zenbat urtez karrozak egl-
erenarka egin genuen. ten?
Karroza egltsko abllezia be- 20 baturte Ni eznaizmozorro-

Beno, ni kaldereroa naiz berez.

. uRsZy

tzen baina karrozak egiten ur-
tero ibiltzen naiz. «

ZUZENKETA »

Hirzak kaleratutako
Inauterietako autobusen
ordutegian akats bat dago:
Tolosaldea autobusaren
azken bidaia 03:30ean
izango da, Alegialdera.
Bestalde, Berastegin odol
emateko aukera ez da
izango astelehenean

Harpidedunen
M Hareideios
HITZAko zozketaren 2 harpidedun
irabazlek gozatuko dute saria:

Honekin ziber-ileapaindegiko talde sortzaileak
aholkatu eta proposaturiko zerbitzu osoa
(kolore, dizkira, forma, mozketa, orrazkera)

+ zure ileak behar duen tratomendurako produktua

Profesionaltasuna, esperientzia,

[ Parte hartzeko, deitu zenbaki honetara: 943 65 56 95

-
4 ta W% santa Maria plaza, 1 - Tolosa B 943 67 22 44

‘www.honekin.com

ezagutza, inspirazioa.

TOLOSALDEA ETA LEITZALDEA

INAXIO PERURENA » HARRI-JASOTZAILEA

«Indarrak gora heldu diren
heinean pixkanaka markak
gainditzea dut helburu»

2005ean Tolosako Beotibar pilotalekuan 280 kilo altxatu
zituenez geroztik, ez da bere marka gainditzen saiatu

NAIARA GARZIA

2003. urtean Inaxio Perurena
(Leitza, 1984) 263 kiloko harria
jasotzen saiatu zen Euskadiko
Sei Orduetan, baina ezin izan
zuen altxatu. Lau urte beran-

J. ASTIBIA

duago, eta leku berean, bere
marka gainditzen saiatuko da
gaur, 285 kiloko harria.

Nola prestatu zara gaurko
probarako?

Aspalditik martxa bera hartuta
daukat: astelehen eta astearte-

an pisuak egiten ditut, asteaz-
kenean harriarekin proba, os-
tegunean eta ostiralean pisuak
eta larunbatean berriz ere ha-
rriarekin proba. Igandean, be-
rriz, jai hartzen dut.Tarteka
masajeak ere hartzen ditut. Ho-
netaz gain, denbora dezente
daramat parrandak alde bate-
tara utzita.

Urduri al zaude?

Marka bat egin nahi duzunean
hilabete asko ematen dituzu
prestaketetan eta gero harria-
ren aurrean jarri eta behin ha-
rriari helduta 20 bat segundo-
tan amaitzen da dena. Urduri-
tasuna normala da. Aurretik
hankak sentitzen ez ditudala
egoten naiz. Gainera Euskadi-
ko 6 Orduetan izaten den jende
pilarekin urduriago egoten
naiz. Baina hara joan eta nire
lana ongi egiten saiatu beharra
naiz eta urduritasunak alde
batera utzi.

Jende aurrean jartzen zarene-
an, plazan, jendeak indarra

ematen dizu edo ez dizu la-
guntzen?

Urduri jartzen zara, baina ho-
rrek piztu bezala egiten zaitu,
eta hazi egiten zara. Batzutan,
ordea, blokeatzea ere gerta
daiteke.

Urteekin ze ezberdintasun
nabaritu duzu zuregan?

Orain dela lau urte Sei Ordue-
tan egon nintzen eta 263 kiloko
harriarekin ahalegina egin
nuen, baina ez nuen altxatu.
Denborarekin, pisuetan, adibi-
dez, pisu gehiago altxatzen du-
zula nabaritzen duzu. Indarrak
gora heldu diren heinean, mar-
kak pixkanaka gora egitea dut
helburu, hau da, nire gorpu-
tzak duen guztia ematea, minik
hartu gabe eta ongi zainduz,
etamarka horiek gora ematea.
Zu belaunaldi berri batekoa
zara. Nola ikusten duzu kirol
hau gaur egun ?

Orain dela urte batzuk txapel-
keta bat egin zen 200 kiloko ha-
rriekin eta lagun asko atera zi-
ren harri hori altxatu zutenak.
Gaur egun, berriz, 200 kiloko
harria altxatzen dugunak 2
gara, Aimar eta ni. Harri-jaso-
tzaile gutxi daude.

Gaur bi neska izanen dira
bertan. Hau neskentzako ki-
rola al da?

Zergatik ez? Badaude garai ba-
teko argazkiak Arteondo eta
Aritza eta ordungoak azaltzen
direnak eta andre batek zilin-
dro ederra du bizkarrean. Eta
adibidez, Lurdes Gorostegi ere
halterofilian oso ona zen. Lan-
duz gero, berdin-berdina da.

TOLOSA » GIZARTEA

Nazio Eztabaidagunea Tolosaldeara iritsiko da

Euskal Herriko Oinarrizko Hezkuntza Akordioa jendarteratzea izanen du helburu

ERREDAKZIOA

Euskal Hezkuntza Sistema Na-
zionala bultzatzeko asmoz Na-
zio Garapenerako Biltzarrak
bultzaturik 2006. urtean Eus-

i
URU
Alokatzeko (Tolosa).

Garajeak. Araba etorbidean irekia eta
lurren itxia.

Salgai (Tolosa). Pisua Bizkaia
kalean, guztiz eraberritua (Sputnik
dorrean).

Salgai (Tolosa). lurre auzoan.
Ofizinarako, klaseak emateko, etab.
lokal txikia. Oso modu onean.
Salgai (Tolosa). Lokalak Agintari
kalean eta Kale Nagusian.

Salgai . Garajeak, Euskal Herria
kalean, irekiak Ibarran.

Salgai (Tolosa).

Garajeak. Leidor azpian.

kal Herriko Oinarrizko Hezkun-
tza Akordioa jaio zen. Urtebete
beranduago, akordio hau za-
baltzeko, herriz herri ibiliko
dira, Irufiean hasi berri den eta
Tolosaldean amaituko den bi-
ran.

Akordio hau sortu eta gero,
2006. urtean Burlatan beste
konpromiso bat hartu zuten,
beti ere «Euskal Hezkuntza
Sistema Nazionalay osatzeko
helburuarekin. Konpromiso
honen helburua hau zen: «Hez-

irigarki laburrak »

LANA
Elektrizista . Elektrizista enpresa
batek langile autonomo edo

kontratupekoak behar ditu. Obrak,
industrietarako. Interesatuta
daudenak deitu 943 80 00 OOra.

kuntza Sistema Nazionala defi-
nitu eta egituratze bidean, es-
parru honetako pertsona erre-
ferentzialen artean erdietsita-
ko akordioaren oinarrian,
eztabaida bultzatu eta hezigu-
ne guztietaray hedatzea.

Konpromiso honi eusteko
helburuarekin, otsailaren
15ean abiatuta jendarteratze
dinamika jarri du abian Nazio
garapenerako Biltzarrak, es-
kualdez eskualde, ekarpenak
jasotzeko.

Ostegunean, Irufieatik abia-
tu zen Nazio Eztabaidagunea
eta Nafarroako hiriburutik ha-
sita, hurrengo eskualdeetan
izanen dira apirila bitarte: Gas-
teiz, Lea-artibai, Urola kosta
eta azkenik, Tolosaldeara iritsi-
ko dira, eskualde horiek bixita-
tu ondoren.

TOLOSA »

Tolosar batena
da Etxaurin
topatu zuten
gorpua

ERREDAKZIOA

Tolosako gizonezko gaztea
da duela hilabete Etxaurin
(Nafarroa) hilda azaldu zena.
Hain zuzen ere, urtarrilaren
18an aurkitu zuten gorpua
ehiztari batzuk, eta harrezke-
ro gorpua identifikatzen ari-
tu dira.

Nafarroako Gobernuak
gaur esan duenez, bukatu di-
tuzte ikerketa lanak eta, Zara-
gozako Analisi Genetiko eta
Tratamendu Zentroko ADN
frogen ondoren, hildakoa
tolosarra dela egiaztatu du-
te.

2006ko azarotik etxetik de-
sagertuta zegoen eta haren
familiak parte sartua zuen
Ertzaintzan. Gorpuaren on-
doan topatutako arropa eta
giltzak ere lagungarriak izan
dira hildakoaren identitatea
jakiteko.

TELEFONOAK »
Larrialdiak. ((112))

Osasuna.
» Alegialdea. Osasun z.: 653212
» Anoeta-Alkiza-Hernialde.
Medikua: 65 23 39
» Asteasu. Medikua: 692423
» Baliarrain. Medikua: 889003
» Berastegi-Elduain. Medikua:
683361
» Bidegoian. Medikua: 681134
» Ibarraldea. Osasun etxea:
672411
» lkaztegieta. Medikua: 653329
» lrura. Osasun zentroa: 690720
» Leitza. Osasun z.: 948 510800
» Orendain. Medikua: 655595
» Orexa. Medikua: 682228
» Tolosa.
» Anbulatorioa, larriald:461111
» San Esteban: 006800
» Gernikako arbola: 006900
» Amarozko dispen.: 672637
» Asunzion klinika 675799 -
67 53 90 (larrialdiak)
» DYA: 672536
» Gurutze Gorria: 674888
» Villabona. Anbulat.: 006970
» Zizurkil. Aiztondo zerb: 693930
Garraioak.
» Renfe: 902 24 02 02
» Donostiako autobusa: 361740
» Tolosaldea bus: 650621
» Leitzaran autob.: 948 221015
» Taxia: 670420
» Taxia (Leitza): 608 873016
Besterik.
» Ertzaintza: 538820
» Tolosa-Udaltzaingoa: 675858
» Tolargi: 650016
» lurramendi egoitza: 670325
» Tolosa gasa: 675320



TOLOSALDEA

tolosaldeko eta leitzaldeko hitza

LARUNBATA, 2007ko otsailaren 17a 7

TOLOSA » HIRIGINTZA

118 etxe berri
egingo dituzte
Tolosan

Diputazioak, Tolosako Igarondo
guneko lur arauen aldaketa onartu du.

ASIER IMAZ

1999. urtean Igarondo igerile-
kuetan 50 etxebizitza libre egi-
teko plana onartu zuten lurra-
ren jabe eta Tolosako Udalak.
Aste honetan berriz, Gipuzkoa-
ko Diputazio Foralak onartu
duen hiri antolaketako arauen
aldaketaren ondoren, 68 etxe-
bizitza gehiago egingo dituzte,
Tolosana etxegune berrian.
Hauetatik 18 babestutakoak
izango dira, besteak 50ak be-
rriz libreak. Babestutakoak,
Udalak eta lurren jabeak duten
akordio baten arabera, lehena-

inguruko politikarik ez dutela
erabaki oraingoz jakinarazi
dute Udaletxetik. 18 hauek,
1999. urtean onartutako 50 li-
breekin batera joango dira ige-
rilekuetan. Itxura kurboa izan-
go duen eraikin batean egongo
omen dira, soto bat edo biizan-
go dituzte eta gehienez ere sei
solairu izan beharko dituzte,
Foru Aldundiak onartutakoa-
ren arabera.

Beste 50ak, Papelera Tolosa-
na lantegia dagoen tokian
egingo dituzte, izan ere hauek
Andoainera eraman zuten be-
raien ekintza industriala, Pape-

P

KOKAPENA

Papelera Tolosana eta
piszinak zeuden lekuan
118 etxebizitza berri
egingo dituzte,
Tolosana gune berrian

sartu zirenean. Lur zoru indus-
triala izatetik etxebizitzara zu-
zenduta egongo den lur zoru
bilakatu da Foru Aldundiaren
onarpenaren bidez.

118 etxebizitza, beraz, dene-
ra. Hauetatik 18 babestuak,
beste guztiak berriz egungo
merkatu prezioan salduak
izango dira.

Zelai ibaia birnaturalizatzea

Erabaki honetan, Zumardi
Haunditik Oria arteko zatian,
Zelai erreka ikustegi hidrauli-
ko aldetik hobetzeko eta birna-
turalizatzeko proiektua onartu
beharra dagoela azaldu dute.
Gainera, Tolosana guneko
etxebizitza erabilera onartu
ahal izateko lurzoruaren kalita-
teari buruzko deklarazioa es-

ren esku geratuko dira. Hauen  lera de Leizaran-en barnean kuratu beharko da.

POLITIKA »

IAaki De Juanaren Panel
informatiboak

inguruko Udal Bandoa

A.IMAZ

Ezker abertzaleak, Ifiaki De
Juana eta oro har, preso dau-
den euskal herritarrek bizi
duten egoeraren inguruan
mozioak aurkeztu zituen es-
kualdeko hainbat udal pleno-
tan. Mozioek aurrera ateratze-
ko adina boto ez zituzten lortu
eta atzera boteak izan ziren,
Ibarra, Tolosa eta Villabonan
besteak beste. Ondoren, bai-
na, PNV-EA eta Ezker Batuak,
euren mozioa arkeztu eta au-
rrera atera zuten.

Villabona eta Tolosako Udal

Gobernu Batzordeek, aste ho-
nen hasieran onartu zituzten
euren mozioak.

6 puntuko mozioak dira,
Ifiaki De Juanaren kasu zeha-
tzaren inguruan, legeak es-
kaintzen dizkion eskubideak
errespetatuak izan daitezela
exijitutzen dute, «bere askata-
suna ekiditeko egin den lege
erabilpen maltzurra gaitze-
tsiazy. Konponbide guztiak
ere, guztien eskubideen begi-
runetik etorriko direla azpi-
marratzen da PNV-EA eta Ez-
ker Batuak elkarrekin aurrera
atera duten mozioan.

txikituta

A.l. » Anoetako AHT Gelditu
Elkarlanaren azken batzarre-
an, hilaren hasieran eginikoan,
Anoetan herri kontsulta egite-
ko urratsak martxan jartzea
erabaki zuten. Eusko Jaurlari-
tza eta Fidel Azpiroz herriko al-
katearen jarrera «arduraka-
beay salatu zuten herri batza-
rrean aho batez hartutako
erabakian. Bi panel informati-
boaren argazkiak suntsitu zire-
la ere jakinarazi zuten, hain zu-
zen ere Isastin eta Larratzen ja-
rritakoenak, leku hauetan
joango dira Anoetan eraikiko
lituzketen bi zabortegiak. nirza

EUSKO JAURLARITZA
GOBIERNO VASCO

KULTURA SAILAK DIRUZ LAGUNDUTAKO HEDABIDEA

» hilberriak
» urteurrenak
» eskertzak

Gipuzkoan
50.000 etxetara

HITZA guztietan prezio beragatik;

ESKELAK

19:00ak arte hartzen dira
Telf.: 943 65 56 95

info

hilberriak »

Pello Oiarzabal Miguez

Izan zirelako, gara
garelako izango dira
ez agurrik, ez adiorik

LANGAITZ IKASTOLA
ERRENTERIA, 2007ko otsailaren 17a




ARGITARATZAILEA. Tolosa Herria Hedabideak S.L.

TOLOSA HERRIA HEDABIDEAK S.L.KO KIDEAK: HITZA-K BAI EUSKARARI

ESKUALDEKO EGUNKARIA » 2007ko otsailaren 17a, larunbata » V. urtea

HITZA-KO BEZEROEN ARRETA ZENBAKIA

(zalantzak argitzeko, harpidedun egiteko...)

902 82 0201

ZIRI-ZIRI »
JOXEMI SAIZAR

Hau
al da
Inauteria

azen behin da hamahi-
B ru urteko neskato bat,
Oihane izenekoa. Bere
herriko Ostegun Gizen fama-
tua iritsi zen urtero bezala,
baina aurtengoa berezia zen:
lehen aldiz lagunekin gauez
aterako zen.

Goizeko plana ez zen asko
aldatu beste urteekin konpa-
ratuz: blusa eta galtza zirpil-
duak jantzita eta aurpegia
margotuta joan ziren txupi-
nazora eta txistorra jatera.
Eguerdian Pintxana txaran-
garen atzetik saltoka zebilela
Oihane irakasle batzuk nor-
malean baino irribarretsua-
go eta hiztunago ikusi zituen
taberna baten atarian, urtero
bezala.

Etxean bazkaldu ondoren,
xexenetara joateko elkartu
ziren eta ondorengo kalejira
bukatutakoan barraketan
xahutu zituzten gurasoek
emandako sosak —Inaute-
rietako plus-arekin, noski—.
Gelako mutilak han zebiltzan
eguneroko buzo koloretsua
jantzita harro-harro.

Baina gaua iristeko irriki-
tan zegoen. Lagunekin boka-
ta jan ondoren, Alde Zaha-
rreko kaleetara inguratu zi-
ren, ikasle on izanik, begiak
zabal-zabalik, inoiz ikusi ga-
beko lekzioa ondo ikasteko
asmoz.

Txaranga pila zebilen eta
jende pila haien inguruan.
Haien tartean gurasoak ikusi
zituen bere lagunekin salto-
ka eta oso alai. Txaranga ba-
tean aitona bonboa jotzen ari
zen, zuzen mantentzeko nahi-
ko lanekin. Jende gazte asko
zegoen Plaza Berrian, taber-
nen atarietan harropuztuta,
builaka eta edanda. «Hau ez
da neretzat!» pentsatuta,
etxera alde egitea erabaki
zuen.

Atzo goizean etxean jeiki-
tzen lehena izan zen. Guraso-
ak eta aitona nahiko berandu
agertu ziren, sekulako buru-
ko minarekin eta hitz egiteko
gogo gutxirekin. «Hau al da
Inauteria?» pentsatu zuen.

Hala bazan, ala ez bazan,
sar dadila kalabazan eta ate-
ra dadila Tolosako plazan.

GORA ETA BEHERA » ERREDAKZIOA

Ostegunaren
ajeari aurre
eginez

Egitarauari dagokionean
ostirala da Inauterietako
egunik lasaiena. Bezperako
parrandaren ondoren asko eta
asko ajeari aurre egin ezinik
ibiltzen dira. Dena den, beti
dago norbait gogoratzeko, jaia
hasi besterik ez dela egin eta
oraindik egun asko geratzen
direla ongi pasatzeko.
Txarangako musikariei
esaterako, gutxi nabaritzen
zaie nekatuta dauden edo lo
gutxi egin duten, beti daude
prest kaleak musika eta
Inauterietako doinuekin
bustitzeko. Herria pizten eta
alaitzen dihardute beti bezala,
zezenetara doazen ikusle
guztiei bidea erakutsiz
aurrena, eta gero, ikuskizunari
erritmoa emanaz. e. ezeiza

Non dago
gure betiko
txilaba?

Urteekin ohiturak aldatuz
doaz,eta baita Inauterietan
ere. Orain dela hamarkada
batzuk hasi zen jendea
Ostegun Gizenean txilabak
janzten. Ia mundu guztia,
soinean ‘mozorro’ hau zuela
ateratzen zen kalera. Baina,
egun gero eta jende gutxiagok
erabiltzen du, eta gazte askok
lan-jantzia ipintzen dute
honen ordez. Hori dela eta,
txilabaren ohitura galtzen ari
da gazteenen artean. Eta
noskil hauek ez badute
janzten, ondorengoek ere ez
dute erabiliko. . cARziA

AGURRAK »

Karmen Lobo (Irura).
Zorionak eta muxu handi bat
familiaren partetik.

Izarne! Kalderero egunean
jaio. Ke gitana! Zaldunita
bezperan 17 urte. Ze parranda!

» HITZAren egoitza Tolosan

agurren tartea

Mesedez, ekarri argazkia bi egun lehenago ondoko leku hauetako batera.
Mila esker.

» HITZAren egoitza Leitzan

Araba etorbidea, 5 behea Udaletxeko bulegoa

Urtebetetzeak,
urrezko ezteiak,
ezkontzak, jaioberriak...




